
RAQAMLI IQTISODIYOT 
SHAROITIDA 
MAMLAKATIMIZ BANK 
TIZIMINING SAMARADORLI 
KO‘RSATKICHLARI

Erdonayev Aliqul Xalimovich
iqtisodiyot fanlari nomzodi, dotsent

Annotatsiya: Raqamli iqtisodiyotning jadal rivojlanishi bank tizimida transformatsiya jarayonlarini tezlashtirib, moliyaviy 
xizmatlarning samaradorlik ko‘rsatkichlariga bevosita ta’sir ko‘rsatmoqda. Ushbu maqolada tijorat banklarining ROA, 
ROE, NSFR, LCR kabi moliyaviy indikatorlari asosida raqamli texnologiyalar sharoitida bank faoliyati tahlil qilinadi. 
Raqamli xizmatlar ulushining ortishi va banklararo raqobat kuchayishi fonida bank tizimi samaradorligiga ta’sir etuvchi 
omillar tahlil etiladi.

Kalit soʻzlar: raqamli iqtisodiyot, bank tizimi, samaradorlik ko‘rsatkichlari, ROA, ROE, NSFR, LCR, transformatsiya.
Abstract: The rapid development of the digital economy accelerates transformation processes in the banking sector, 
directly affecting the efficiency indicators of financial services. This article analyzes the performance of commercial banks 
under digital conditions using key financial indicators such as ROA, ROE, NSFR, and LCR. The study explores the factors 
influencing banking efficiency amid the growing share of digital services and intensified interbank competition.

Key words: digital economy, banking system, efficiency indicators, ROA, ROE, NSFR, LCR, transformation.
Аннотация: Бурное развитие цифровой экономики ускоряет процессы трансформации в банковской системе, 
оказывая прямое влияние на показатели эффективности финансовых услуг. В статье рассматривается 
деятельность коммерческих банков на основе таких финансовых индикаторов, как ROA, ROE, NSFR и LCR в 
условиях цифровых технологий. Проанализированы факторы, влияющие на эффективность банков в условиях 
растущей доли цифровых услуг и усиления конкуренции в секторе.

Ключевые слова: цифровая экономика, банковская система, показатели эффективности, ROA, ROE, NSFR, LCR, 
трансформация.

K I R I S H
Globallashuv va texnologik taraqqiyot sharoitida raqamli iqtisodiyotning shakllanishi moliyaviy sektor, 

xususan, bank tizimi oldiga yangi talab va vazifalarni qo‘ymoqda. So‘nggi yillarda O‘zbekistonda moliyaviy 
xizmatlar sohasi raqamli texnologiyalarni keng joriy etish, masofaviy bank xizmatlarini rivojlantirish va 
elektron to‘lov infratuzilmasini takomillashtirish orqali jadal sur’atlarda modernizatsiya qilinmoqda. Raqamli 
iqtisodiyotning joriy etilishi tijorat banklari faoliyatida ham sifat jihatidan yangi bosqichni boshlab berdi. 
Ayniqsa, bank tizimining samaradorligini baholashda an’anaviy moliyaviy ko‘rsatkichlar bilan bir qatorda yangi 
transformatsion indikatorlardan foydalanish zaruriyati ortib bormoqda.

Ushbu maqolada bank tizimi samaradorligini baholovchi asosiy moliyaviy ko‘rsatkichlar – aktivlar 
rentabelligi (ROA), kapital rentabelligi (ROE), barqaror moliyalashtirish koeffitsiyenti (NSFR) va likvidlikni 
qoplash koeffitsiyenti (LCR) raqamli transformatsiya kontekstida tahlil qilinadi. Shuningdek, banklar faoliyatiga 
raqamli texnologiyalar ta’sirini baholash orqali moliyaviy barqarorlik va raqobatbardoshlikni ta’minlash yo‘llari 
aniqlanadi.

M A V Z U G A  O I D  A D A B I Y O T L A R  S H A R H I
Raqamli iqtisodiyot sharoitida bank tizimi samaradorligini o‘rganishda ilmiy adabiyotlar tahlili bank 

faoliyatining yangi bosqichdagi omillari va ko‘rsatkichlarini chuqur anglashga xizmat qiladi. Bu borada J. Stiglitz 

raqamli transformatsiya sharoitida moliyaviy institutlar uchun yangi xatarlar va imkoniyatlar shakllanishi, ayniqsa, 
banklar faoliyatining samaradorligini aniqlovchi ko‘rsatkichlar dinamikasini muntazam baholab borish zarurligini 
urg‘ulagan. Unga ko‘ra, raqamli texnologiyalarni joriy etish moliyaviy barqarorlikka ijobiy ta’sir ko‘rsatadi, biroq 
bu o‘zgarishlar har doim ham samaradorlikning oshishiga olib kelmasligi mumkin, chunki xatarlar strukturasi 
ham o‘zgarib boradi.

Ph. Molyneux va J. Thornton o‘z tadqiqotlarida ROA va ROE ko‘rsatkichlarini banklar samaradorligini 
baholashdagi asosiy indikatorlar sifatida tahlil qilib, bu ko‘rsatkichlar raqamli texnologiyalar joriy etilganidan 
keyingi davrda sezilarli darajada o‘zgarishga uchraganini ilmiy asoslagan. Ayniqsa, ular Yevropa va Osiyo 
davlatlari misolida bank sektorida transformatsiyalarning moliyaviy natijalarga ta’sirini tahlil qilgan.

R. Levine moliyaviy vositachilik va iqtisodiy o‘sish o‘rtasidagi bog‘liqlikni tahlil qilar ekan, banklarning 
samarali faoliyat yuritishi iqtisodiy taraqqiyotga bevosita ta’sir ko‘rsatishini qayd etadi. U bank tizimining 
zamonaviy raqamli iqtisodiyotda ishtirokini makroiqtisodiy barqarorlik uchun hal qiluvchi omil sifatida talqin 
qilgan.

O‘zbekistonda bu yo‘nalishda olib borilgan ilmiy ishlarda A. A. Xodjayev tijorat banklari faoliyatini iqtisodiy 
samaradorlik mezonlari orqali tahlil qilishda raqamli xizmatlarning o‘rni tobora ortib borayotganini ko‘rsatadi. 
Unga ko‘ra, moliyaviy ko‘rsatkichlarning tahlili raqamli xizmatlar ulushining ortishini banklarning umumiy 
daromadliligiga bevosita ta’sir qiluvchi omil sifatida ko‘rsatmoqda.

Shuningdek, N. A. Mamajonov va I. M. Abdullayeva o‘z izlanishlarida banklar transformatsiyasida axborot-
kommunikatsiya texnologiyalarining strategik ahamiyatini tahlil qilgan. Ular tijorat banklari samaradorligini 
oshirishda NSFR va LCR kabi likvidlik ko‘rsatkichlarining raqamli platformalar orqali boshqarilishini zamonaviy 
yondashuv sifatida tavsiya etgan.

Ushbu adabiyotlar asosida shuni xulosa qilish mumkinki, bank tizimining samaradorlik ko‘rsatkichlari 
nafaqat an’anaviy moliyaviy indikatorlar bilan, balki raqamli texnologiyalarni joriy etish darajasi bilan ham 
chambarchas bog‘liq. Transformatsiya jarayonining muvaffaqiyati esa aynan ushbu ikki omil o‘rtasidagi 
uyg‘unlikka asoslanadi.

T A D Q I Q O T  M E T O D O L O G I YA S I
Ushbu tadqiqotda ma’lumotlar O‘zbekiston Markaziy banki statistik hisobotlari, tijorat banklarining yillik 

moliyaviy hisobotlari hamda Jahon banki va Xalqaro valyuta jamg‘armasi ma’lumotlaridan olindi. Olingan 
ko‘rsatkichlar dinamik va taqqoslamali tahlil usullari orqali o‘rganilib, raqamli transformatsiyaning bank tizimi 
samaradorligiga ta’siri baholandi.

T A H L I L  V A  N A T I J A L A R
Tijorat banklari faoliyatining samaradorligini an’anaviy usulda tahlil qilishda bir necha moliyaviy 

ko‘rsatkichlardan foydalaniladi. Ushbu ko‘rsatkichlarga quyidagilarni kiritish mumkin:
– Aktivlar qaytimi (ROA);
– Kapital qaytimi (ROE);
– Jami xarajatlarning jami aktivlarga nisbati (TC/TA);
– Jami xarajatlarning jami daromadlarga nisbati (TC/TR);
– Operatsion xarajatlarning operatsion daromadlarga nisbati (OE/OR) (1-rasm).

1-rasm. Tijorat banklari xarajatlarining samaradorlik ko‘rsatkichilari.

Tijorat banklari tomonidan zamonaviy texnologiyalarni bank faoliyatida keng joriy etish orqali bank 
biznesini avtomatlashtirish, mahsulot va xizmatlarni raqamli kanallar orqali ko‘rsatish, iste’mol kreditlari hamda 
mikroqarzlar ajratilishi, omonatlarni jalb etish, valyuta ayirboshlash va pul o‘tkazmalari xizmatlarining salmoqli 
qismini aynan mobil ilovalar orqali amalga oshirish imkoniyatlarini kengaytirmoqda.

So‘nggi paytlarda tijorat banklarining oladigan daromadlari strukturasiga e’tibor qaratilsa, iste’mol kreditlari 
va mikrokredit qarzlaridan olinadigan daromadlar salmog‘i ortib bormoqda. Bu holat banklar tomonidan ushbu 
operatsiyalarni amalga oshirishga yangi texnologiyalar jalb qilinishi, ya’ni mijozlar uchun qulay masofaviy bank 
xizmatlarining joriy etilishi bilan izohlanadi.

2021-yil yakunlariga ko‘ra, tijorat banklari faoliyatida yuzaga kelgan kredit yo‘qotishlari bilan bog‘liq xatarlarni 
kamaytirish va shu orqali mamlakatimiz moliyaviy barqarorligiga salbiy ta’sirini yumshatish maqsadida muammoli 
kreditlar bo‘yicha zaxiralar shakllantirishga alohida e’tibor qaratildi. Tijorat banklari o‘z daromadlarining katta 
qismini kreditlar bo‘yicha ehtimoliy yo‘qotishlarga qarshi zaxiralar shakllantirishga yo‘naltirdilar.

Shu o‘rinda ta’kidlab o‘tish zarurki, bir tomondan, tijorat banklari kredit portfelida muddati o‘tgan kreditlar 
salmog‘ining o‘sishi bank daromadlarining kamayishiga olib keladi, ikkinchi tomondan esa muammoli kreditlar 
bo‘yicha zaxiralar shakllantirilishi ham daromadlarning pasayishiga sabab bo‘ladi. Pirovardida esa banklarning 
foydasi kamayadi (2-rasm).

2-rasm. Tijorat banklari  aktivlar rentabelligi (ROA) ko‘rsatkichlari.

Bu o‘z navbatida tijorat banklarining kapital rentabelligi ko‘rsatkichiga salbiy ta’sir ko‘rsatmoqda. Ushbu 
oqibatlarni yumshatish maqsadida bank daromadliligini oshirish uchun yangi bank texnologiyalarini joriy etish 
talab etiladi.

2020–2025-yillarga mo‘ljallangan “O‘zbekiston Respublikasining bank tizimini isloh qilish strategiyasi”ga 
2020-yildan beri xalqaro moliya institutlari (asosan: XMK, YeTTB va OTB) hamda xorijiy konsalting 
kompaniyalari (asosan: KPMG, PWC va Ernst & Young) bilan hamkorlikda davlat ulushi mavjud banklarni 
transformatsiya qilish va ularni xususiy sektorga topshirish jarayonlari davom etmoqda. Hukumat tomonidan 
amalga oshirilayotgan islohotlar samaradorligini oshirish hamda belgilangan strategik maqsadlarga erishish 
uchun tijorat banklari faoliyatini qayta tashkil etish, ya’ni ularning faoliyatini korporativ yo‘nalishdan chakana 
bank xizmatlarini kengaytirish yo‘nalishiga o‘tkazish masalalariga katta e’tibor qaratilmoqda.

Bazel qo‘mitasining tavsiyalari asosida bank nazorati mexanizmi Markaziy bank tomonidan kuchaytirildi.
Mamlakatimiz tijorat banklarida boshqaruv organlarining vakolatlarini aniq taqsimlash, bank boshqaruvida 

shaffoflikni oshirish, banklar faoliyatida yuzaga keladigan tavakkalchilik xatarlarini kamaytirish, kiberxavfsizlikni 
ta’minlash hamda manfaatlar to‘qnashuvini bartaraf etish maqsadida bir qator islohotlar amalga oshirildi. 
Xususan, tijorat banklarining tashkiliy tuzilmalari, operatsion va biznes modellari, mijozlarga korporativ hamda 
chakana bank xizmatlari ko‘rsatish yo‘nalishlari qayta ko‘rib chiqildi. Shuningdek, bank kengashlarining 
javobgarligini oshirish va ular tomonidan samarali nazoratni ta’minlash uchun kengashlar huzurida mustaqil 
audit va kredit qo‘mitalari tashkil etildi.

Tijorat banklari kapital rentabelligiga ta’sir etuvchi asosiy omillardan biri bank kapitali hajmi bo‘lsa, ikkinchisi 
esa riskli aktivlarning jami aktivlarga nisbati hisoblanadi. Ushbu ko‘rsatkichlar kapital rentabelligiga to‘g‘ri 
mutanosib ravishda ta’sir qiladi. Mamlakatimiz tijorat banklarida riskli aktivlar hajmining o‘zgarishi qanday qilib 
banklar kapitali rentabelligiga ta’sir qilishi quyida tahlil qilingan (3-rasm).

3-rasm. O‘zbekistoн bank tizimi kapital rentabelligi darajasi (foizda)1. 

2023-yilda jami kapital monandlik koeffitsiyenti hamda I darajali kapital monandlik koeffitsiyentida biroz 
kamayish kuzatildi. Tavakkalchilikka tortilgan aktivlar hajmining o‘sish sur’ati jami regulyativ kapital hamda 
I darajali kapitalning o‘sish sur’atidan yuqori bo‘lgani hisobiga ushbu ko‘rsatkichlarda pasayish tendensiyasi 
kuzatildi. Xususan, 2023-yilda jami kapital monandlik koeffitsiyenti 0,3 foiz bandga, I darajali kapital monandlik 
koeffitsiyenti esa 0,4 foiz bandga pasaydi.

2024-yilning 1-yanvar holatiga ko‘ra, banklarning jami kapital monandlik koeffitsiyenti 106 trln so‘mga, I 
darajali kapital monandlik koeffitsiyenti esa 85 trln so‘mga yetdi. Bunda kapitalning qariyb 80 foizini yuqori sifatli 
kapital tashkil qilmoqda.

Aktivlar rentabelligi (ROA) deyarli o‘zgarishsiz shakllandi. 2023-yil yakunida ROA ko‘rsatkichi 2,6 foizni 
tashkil etdi. ROA dekompozitsiyasiga ko‘ra, tijorat banklari ROA shakllanishida sof foizli va foizsiz daromadlar 
hissasi yuqori bo‘lgan. Operatsion xarajatlar hamda aktivlar bo‘yicha ehtimoliy yo‘qotishlar esa ROA 
ko‘rsatkichining pasayishiga ta’sir ko‘rsatgan (4-rasm).

4-rasm. O‘zbekiston bank tizimi kapital rentabelligi ta’minlash holati (mlrd.so‘mda va foizda)2. 

1	 Ўзбекистон Республикаси Марказий банкининг расмий сайти www.cbu.uz маълумотлари асосида муаллиф томонидан 
тузилди.

2	 Ўзбекистон Республикаси Марказий банкининг расмий сайти www.cbu.uz маълумотлари асосида муаллиф томонидан 
тузилди.

2023-yilda sof barqaror moliyalashtirish me’yori koeffitsiyenti (NSFR) pasayish tendensiyasiga ega bo‘ldi. 
2023-yilda bank tizimi bo‘yicha NSFR ko‘rsatkichi 4 foiz bandga qisqarib, 112 foizni tashkil etdi. Ushbu holat 
bank tizimining uzoq muddatli aktivlarni barqaror manbalar hisobidan moliyalashtirish imkoniyati pasayib 
borayotganini ko‘rsatdi.

Tizimli ahamiyatga molik banklarning NSFR ko‘rsatkichlari quyi 25-protsentil chegarasiga yaqin barqaror 
shakllanib kelmoqda. 25 va 75-protsentil chegaralari oralig‘ida joylashgan banklarning NSFR ko‘rsatkichlari 
orasidagi tarqoqlik kengayib bormoqda. 2023-yil yakunida tizimli ahamiyatga molik banklar bo‘yicha NSFR 
ko‘rsatkichi 110 foizni tashkil etdi. Bank tizimi hamda tizimli ahamiyatga molik banklar bo‘yicha NSFR 
ko‘rsatkichlari banklarning median qiymatidan past darajada saqlanib kelmoqda.

2023-yilda bank tizimi bo‘yicha likvidlikni qoplash me’yori koeffitsiyentida (LCR) pasayish tendensiyasi 
kuzatildi. 2023-yilda LCR ko‘rsatkichi 47 foiz bandga kamayib, 165 foizni tashkil etdi. Mazkur pasayish 
banklardagi yuqori likvidli aktivlar hajmining 2023-yilda 7 foizga kamayishi bilan izohlanadi. Tizimli ahamiyatga 
molik banklar bo‘yicha LCR ko‘rsatkichlari 25 va 75-protsentilning quyi chegarasida shakllanishda davom 
etdi. Tizimli ahamiyatga molik banklar bo‘yicha LCR ko‘rsatkichi 2023-yil oxiriga kelib 141 foizni tashkil etdi. 
Banklarning LCR bo‘yicha medianasi 213 foizga teng bo‘lishi, aksariyat tijorat banklarining ushbu ko‘rsatkichi 
25-protsentil chegarasidan past darajada joylashganligini anglatadi. LCR ko‘rsatkichining salbiy tendensiyasi
likvidlik shoklari sharoitida banklarda majburiyatlarni yo‘qotishlarsiz o‘z vaqtida bajarishda zaifliklar yuzaga
kelishi mumkinligini ko‘rsatadi (5-rasm).

5rasm. Baнklarнiнg ROA ko‘rsatkichi (1999-2021 yy)3 .

Banklar samaradorligini baholovchi yana bir ko‘rsatkich – ROE (kapital rentabelligi) – investitsiya kiritish 
uchun qoniqarli bo‘lishi kerak4. 10 foizdan past ROE ko‘rsatkichi, odatda, investitsiya qilish uchun jozibali 
hisoblanmaydi. S&P 500 indeksi iqtisodiyotning turli sohalarida faoliyat yurituvchi korxonalarni o‘z ichiga olgani 
sababli ushbu ko‘rsatkichni banklar uchun to‘g‘ridan-to‘g‘ri tadbiq etish unchalik maqbul emas. Shuningdek, 
mazkur indeks AQShda listingdan o‘tgan korxonalarni qamrab oladi.

O‘zbekistonda 2020–2023-yillarda faoliyat yuritgan tijorat banklarining o‘rtacha ROE ko‘rsatkichi 15 foiz 
atrofida bo‘lgan. Tahlil davrining boshida mamlakatimiz tijorat banklari kapital rentabelligini yuqori darajada 
saqlab turgan edi. Biroq tahlil davomida bu ko‘rsatkich sezilarli darajada pasayish tendensiyasini namoyon etdi. 
Bu esa banklar faoliyatidagi muayyan ichki omillar yoki tashqi iqtisodiy sharoitlar bilan bog‘liq bo‘lishi mumkin.

3	 Ханнаев Ш.Қ. “Тижорат банклари фаолияти самарадорлигни баҳолашни такомиллаштириш” иқтисодиёт фанлари бўйича 
фалсафа доктори (PhD) илм. дaр. oл.уч. дисс. – Т.: БМА. 2020. – 181 б. ва  Ўзбекистон Республикаси Марказий банкининг 
расмий сайти www.cbu.uz маълумотлари асосида муаллиф томонидан тузилди. 

4	 ‘Return on Equity – ROE Definition’ <https://www.investopedia.com/terms/r/returnonequity.asp>.»6»,»2»]]},»id»:»ITEM-
1»,»issued»:{«date-parts»:[[«0»]]},»title»:»Return on Equity – ROE Definition»,»type»:»webpage»},»uris»:[«http://www.mendeley.
com/documents/?uuid=a6a606df-f47b-3586-8206-ff4dee346f65»]}],»mendeley»:{«formattedCitation»:»‘Return on Equity – ROE 
Definition’ <https://www.investopedia.com/terms/r/returnonequity.asp> [accessed 2 June 2020].»,»plainTextFormattedCitation»:»‘R
eturn on Equity – ROE Definition’  [accessed 2 June 2020].»,»previouslyFormattedCitation»:»‘Return on Equity – ROE Definition’ 
<https://www.investopedia.com/terms/r/returnonequity.asp> [accessed 2 June 2020].»},»properties»:{«noteIndex»:85},»schema»:»
https://github.com/citation-style-language/schema/raw/master/csl-citation.json»}

Bunday pasayishning bir qator sabablari mavjud. Ulardan biri, albatta, pandemiya bilan bog‘liq bo‘lsa, 
so‘nggi yillarda banklararo raqobatning kuchayishi natijasida tijorat banklari bozorga moslashish va mijozlarini 
yo‘qotmaslik uchun katta hajmdagi kapital xarajatlarga duch keldi. Shu bilan birga, mahsulot va xizmatlarini 
sezilarli darajada qayta ko‘rib chiqishlariga to‘g‘ri keldi (6-rasm).

6-rasm. Tijorat banklarining  TC/TR ko‘rsatkichilari.

Yuqorida qayd etilgan makroiqtisodiy ko‘rsatkichlar tijorat banklari samaradorligini belgilovchi asosiy 
ko‘rsatkichlar bo‘lib hisoblanadi. Mikroiqtisodiy darajada esa har bir alohida olingan tijorat bankining 
xususiyatlaridan kelib chiqib, uning samaradorligini aniqlash mumkin. Bu esa, o‘z navbatida, har bir tijorat 
bankini rivojlantirish strategiyasi, ya’ni uni zamon talablariga mos ravishda transformatsiya qilish strategiyasini 
ishlab chiqishni talab qiladi.

X U L O S A  V A  T A K L I F L A R
Raqamli iqtisodiyot sharoitida mamlakatimiz tijorat banklari faoliyatining samaradorlik ko‘rsatkichlari 

bank tizimidagi transformatsion jarayonlarning qamrovini, moliyaviy barqarorlikni ta’minlash mexanizmlarini 
va sohadagi raqobat muhitining sifat o‘zgarishini yaqqol ifodalaydi. Tahlillar shuni ko‘rsatdiki, oxirgi yillarda 
banklar faoliyatida raqamli texnologiyalarni keng joriy etish, masofaviy xizmat turlarini rivojlantirish va mijozlar 
ehtiyojlariga tezkor moslashuv banklarning daromadlilik darajasiga ijobiy ta’sir ko‘rsatmoqda. Shu bilan birga, 
ROA, ROE, NSFR, LCR kabi asosiy ko‘rsatkichlardagi o‘zgarishlar sektor ichidagi muvozanat va xatarlar 
darajasini baholashda muhim indikator bo‘lib xizmat qilmoqda.

Banklar samaradorligiga ta’sir ko‘rsatuvchi makroiqtisodiy va mikroiqtisodiy omillar uyg‘unligida har bir 
tijorat banki o‘z faoliyat strategiyasini qayta ko‘rib chiqib, transformatsiya jarayonlarini chuqurlashtirishi zarur. 
Bu esa, o‘z navbatida, nafaqat moliyaviy ko‘rsatkichlarning barqarorligini ta’minlash, balki zamonaviy iqtisodiyot 
talablariga javob beruvchi raqobatbardosh bank tizimini shakllantirishga xizmat qiladi.

